
2.10 Is-sitwazzjoni nbidlet ħafna meta fl-2003 twaqqaf il-
Fond ta' Riċerka dwar il-Faħam u l-Azzar (FRFA) (Deċiżjoni tal-
Kunsill 2003/76/KE, 2003/77/KE, 2003/78/KE ta' l-1 ta' Frar
2003, ippubblikati fil-ĠU L 29/22, ĠU L 29/25, ĠU L 29/28
tal-5 ta' Frar 2003). F'dak iż-żmien il-fondi li kien għad fadal tal-
KEFA ġew ittrasferiti għall-fond il-ġdid u l-Kummissjoni tqabb-
det biex tamministra kemm il-fondi kif ukoll il-programm ta'
Riċerka u Żvilupp relatat, skond l-elementi essenzjali tal-pro-
grammi ta' riċerka li kienu implimentati qabel tal-KEFA.

2.11 L-idea tal-Kummissjoni ta' l-influwenza ta' l-industrija
tal-faħam u l-azzar fuq il-programm FRFA hija differenti minn
dik ta' l-industrija. Biex tinżamm konformità mad-dispożizzjoni-
jiet tad-Deċiżjoni 2003/78/KE, il-Kumitat tal-Programm tal-
Faħam u l-Azzar u ż-żewġ Gruppi Konsultattivi tal-Faħam u l-
Azzar għandhom jingħataw il-possibilità li jeżerċitaw r-rwoli li

ġew allokati, li m'għandhomx jiġu limitati billi l-influwenza
tagħhom tiċċaqlaq minn evalwazzjoni diretta biss għall-aspetti
qabel is-sejħa għal proposti.

2.12 Bis-saħħa tal-proposta reċenti biex jiġu riveduti l-linji ta'
gwida tekniċi tal-programm FRFA, il-Kummissjoni qiegħda tfit-
tex li taddatta, kull fejn hu meqjus ta' benefiċċju, l-proċeduri u l-
istrutturi formali għas-7 Programm Kwadru ta' Riċerka (FP7) ta'
l-UE. Għalhekk, kull armonizzazzjoni mar-regoli u l-proċeduri
ta' l-FP għandha tkun strettament limitata għal oqsma fejn sem-
plifikazzjoni ġenwina u/jew effettività miżjuda jistgħu jintwerew
b'mod ċar. Filwaqt li fejn possibbli għandhom jittieħdu l-van-
taġġi mis-sinerġiji eżistenti bejn l-FP 7 u l-FRFA, ir-rwol ta' l-
FRFA bħala programm kumplimentari u indipendenti jeħtieġ li
jiġi ppreservat (ara Part 1 — B).

Brussell, it-13 ta' Frar 2008.

Il-President

tal-Kumitat Ekonomiku u Soċjali Ewropew
Dimitris DIMITRIADIS

Nhar is-27 ta' Novembru 2007, il-Kunsill iddeċieda, b'konformità ma' l-Artikolu 262 tat-Trattat li jistabbi-
lixxi l-Komunità Ewropea, li jikkonsulta lill-Kumitat Ekonomiku u Soċjali Ewropew dwar

Il-proposta għal Deċiżjoni tal-Parlament Ewropew u tal-Kunsill li tħassar id-Deċiżjoni tal-Kunsill 85/368/KEE dwar
it-tqabbil tal-kwalifiki tat-taħriġ professjonali bejn l-Istati Membri tal-Komunità Ewropea

Is-Sezzjoni Speċjalizzata għax-Xogħol, l-Affarijiet Soċjali u ċ-Ċittadinanza, inkarigata sabiex tipprepara l-
ħidma tal-Kumitat dwar dan is-suġġett, adottat l-opinjoni tagħha nhar id-29 ta' Jannar 2008. Ir-rapporteur
kien is-Sur Metzler.

Matul l-442 sessjoni plenarja tiegħu li nżammet fit-13 u l-14 ta' Frar 2008 (seduta tat-13 ta' Frar), il-Kumitat
Ekonomiku u Soċjali Ewropew adotta din l-Opinjoni b'156 vot favur, 3 voti kontra u 5 astensjonijiet.

1. Konklużjonijiet

1.1 Wara analiżi bir-reqqa tar-raġunijiet li taw il-Kummissjoni
Ewropea u l-Parlament Ewropew, speċjalment fl-isfond tan-nuq-
qas ta' rapporti u esperjenzi — li għandu jikkonferma l-Kumitat
— dwar il-ħidma sabiex jinħolqu profili professjonali komuni,
il-Kumitat huwa konvint li l-argumenti tal-Kummissjoni Ewro-
pea u l-Parlament Ewropew jinftiehmu sewwa u huma koerenti
u ġġustifikati tajjeb. Il-Kumitat jenfasizza dan fid-dawl tal-ħol-
qien ta' strument ġdid bil-għan li jsaħħaħ u jiffaċilita l-mobilità
tal-persuni fil-Qafas Ewropew tal-Kwalifiki.

1.2 Il-Kumitat huwa tal-fehma li din id-deċiżjoni tagħti kon-
tribut qawwi għal-leġislazzjoni aħjar billi tanalizza b'għajn kri-

tika r-regoli li ma jintużawx u li ma jistgħux jiġu implimentati, u
tbiddilhom ma' strumenti aħjar.

1.3 Il-Kumitat jappoġġja lill-Kummissjoni fl-għan tagħha li
tgħin lin-nies jużaw aħjar l-esperjenzi u l-ħiliet tagħhom għall-
mobilità u l-migrazzjoni fi ħdan is-suq uniku tas-servizzi per-
mezz ta' sistema apposta. Jilqa' bis-sħiħ li għall-bidu din is-sis-
tema tkun ibbażata fuq ir-rieda tan-nies.

1.4 Fid-dawl ta' l-esperjenza tiegħu, il-Kumitat iħeġġeġ il-
ġlieda kontra n-nuqqas ta' ċertezza fit-tneħħija tar-regolamenti
billi jiżdiedu t-trasparenza u r-rapporti dwar l-impatti tagħhom.
Jissuġġerixxi wkoll li tiġi evitata kwalunkwe konfużjoni mad-
Direttiva 2005/36/KE dwar ir-rikonoxximent ta' kwalifiki pro-
fessjonali.

2. Kummenti ġenerali

2.1 Il-Parlament u l-Kunsill qablu li jirrevokaw id-Deċiżjoni
85/368/KEE. Għamlu dan għaliex irriżulta li r-regoli kienu jid-
deskrivu sistema għall-ħolqien ta' kwalifiki professjonali kompa-
rabbli li fil-prattika hija diffiċli biex tiġi implimentata u amminis-
trata. Minn mindu ddaħħlu dawn ir-regoli l-istituzzjonijiet Ewro-
pej identifikaw 219-il kwalifika minn 19-il settur bl-ogħla possi-
bilità ta' mobilità tal-ħaddiema minn pajjiż għal ieħor. Sa l-1990
ġew ippubblikati l-istruzzjonijiet għat-tqabbil tal-kwalifiki għal
ħames setturi biss, jiġifieri għal 66 professjoni, minn dawk
magħżula.

2.2 Il-Kummissjoni nnutat li dan in-numru daqstant baxx
kompla jonqos minħabba li l-Istati Membri malajr għamlu xi tib-
dil fil-kwalifiki inklużi fis-setturi professjonali komuni; dan il-
kunċett ċentralizzat wassal għall-ħtieġa ta' bidliet konsiderevoli.
Is-sistema ma felħitx għall-ammont ta' xogħol miżjud. Għaldaqs-
tant, illum wieħed jirrimarka li wara iktar minn 20 sena mill-
introduzzjoni tagħha fl-1985 ħareġ fid-dieher li s-sistema mhix
effiċjenti biżżejjed biex iżżid il-mobilità tal-ħaddiema fil-kum-
merċ transkonfinali tas-servizzi u biex tiffaċilita l-migrazzjoni
fil-każ ta' servizzi marbuta man-nies.

2.3 Il-Komunità Ewropea waqqfet il-Qafas Ewropew tal-Kwa-
lifiki (EQF) sabiex jieħu post din is-sistema ta' armonizzazzjoni.
Bis-saħħa ta' l-istruttura sempliċi ta' klassifikazzjoni fi ħdan dan
il-qafas l-Istati Membri jistgħu jikklassifikaw il-kwalifiki tagħhom
stess u b'hekk ikunu jistgħu jitqabblu. L-awtorità li ħolqot il-
Komunità Ewropea sabiex tissorvelja l-klassifikazzjoni għandha
r-responsabilità li tiggarantixxi l-kwalità u l-livell ta' dan il-qafas.
Sabiex tikkomplementa l-EQF il-Komunità Ewropea waqqfet

żewġ strumenti oħra: il-Europass u s-Sistema Ewropea għat-Tras-
feriment tal-Kredits (ECTS). Barra minn hekk, ħolqot il-portal
Ploteus sabiex ikun jista' jitqabbel it-tagħlim formali u informali.
Il-Kummissjoni fasslet l-attivitajiet u l-isforzi tagħha b'tali mod li
jkunu jaqblu ma' l-għanijiet ġenerali tal-Komunità Ewropea fi
ħdan l-istrateġija ta' Lisbona, jiġifieri li jissaħħaħ is-suq uniku u
titnaqqas il-burokrazija żejda.

3. Rakkomandazzjonijiet

3.1 Il-Kumitat jilqa' l-fatt li l-Komunità Ewropea qed toqgħod
iktar attenta li tiffaċilita l-migrazzjoni bl-iskop li ttejjeb l-oppor-
tunitajiet tas-suq uniku kemm għall-ħaddiema kif ukoll fil-qasam
tas-servizzi marbuta man-nies.

3.2 Il-Kumitat jaqbel li l-esperjenzi prattiċi għandhom jiġu
inklużi fit-tqabbil tat-trasparenza. Il-Kumitat jinsisti li l-EQF
għandu jopera f'livell iktar baxx minn dak tad-Direttiva
2005/36/KE dwar ir-rikonoxximent ta' kwalifiki professjonali, li
dwarha l-Kumitat ħejja opinjoni oħra, u li dawn it-tnejn għand-
hom jibqgħu separati minn xulxin.

3.3 Il-Kumitat jilqa' l-fatt li sa l-2012 l-EQF jista' jiġi impli-
mentat fuq bażi volontarja. B'hekk jifdal iż-żmien sabiex jinġa-
bru l-esperjenzi prattiċi u tiġi aċċettata b'mod aħjar is-sistema l-
ġdida permezz tat-trasparenza u l-komunikazzjoni.

3.4 Il-Kumitat jilqa' l-fatt li l-imsieħba soċjali huma involuti
f'din il-ħidma; iktar u iktar meta jitqies il-fatt li l-klassifikazzjoni-
jiet ta' l-EQF jistgħu jaffettwaw il-ftehimiet kollettivi fuq perijodu
medju ta' żmien. L-istess jista' jingħad għall-iżviluppi marbuta
mal-blue card.

Brussell, it-13 ta' Frar 2008.

Il-President

tal-Kumitat Ekonomiku u Soċjali Ewropew
Dimitris DIMITRIADIS

